
Հոկտեմբերի 25, 2023 թ․

2023 թ. սեպտեմբերի 20-ին ՄԱԿ Գլխավոր ասամբլեայի
միջոցառումների շաբաթվա ընթացքում RefugePoint
կազմակերպությունը եւ «Ավրորա» մարդասիրական
նախաձեռնությունը հրավիրել էին շուրջ հարյուր
հայտնի գործարարների եւ հասարակական
կազմակերպությունների առաջնորդների՝ ունենալու
բովանդակային քննարկում այն մասին, թե ինչպես
վերափոխել մարդասիրական օգնության եւ
փախստականների խնդիրներին արձագանքելու
մոտեցումը: 

Սեպտեմբերի 18-ին «Ավրորա» մարդասիրական
նախաձեռնությունը հայտարարեց «Ավրորայի»
հերոսների անունները, որոնք հավակնում են 2024 թ.
«Ավրորա» համաշխարհային մարդասիրական
մրցանակին: Հայտարարությունն արվեց «Քլինթոն»
համաշխարհային նախաձեռնության (CGI) ամենամյա
միջոցառման ընթացքում Նյու Յորք քաղաքում: Այդ
հերոսներից մեկը կդառնա 2024 թ․ «Ավրորա»
մրցանակի դափնեկիր. շնորհման արարողությունը
տեղի կունենա 2024 թ. մայիսին Լոս Անջելեսում
(Կալիֆորնիա, ԱՄՆ):

2024 թ. «Ավրորայի» հերոսներն են.

Աբդուլհադի ալ-Խավաջա
Բահրեյն / Դանիա

Նասրին Սոթուդե
Իրան

Դենիս Մուկվեգե
Կոնգոյի Դեմոկրատական

Հանրապետություն

2023 թ. սեպտեմբերի 7-8-ը Ներգրավված միջազգային
դոնորների ցանցը (NEID Global) եւ Բարեգործական
նախաձեռնության (The Philantհropic Initiative)
համաշխարհային բարեգործության կենտրոնը
Քեմբրիջում (Մասաչուսեթս, ԱՄՆ) հյուընկալեցին 2023 թ.
«Նորարարությունները միջազգային բարեգործության
ոլորտում» սիմպոզիումը: Հիմնական բանախոսների
կազմում էին 2022 թ. «Ավրորա» մրցանակի դափնեկիր
Ջամիլա Աֆղանին,    2020 թ. «Ավրորա» մրցանակի
դափնեկիր Իլվադ Էլմանը եւ «Ավրորա» մարդասիրական
նախաձեռնության գործադիր տնօրեն Արմինե Աֆեյանը։

«Ավրորան» The New Humanitarian հարթակի հետ
կազմակերպել էր «Պայքար հանուն փոփոխության.
«Ավրորայի» մերօրյա հերոսների պատմությունները»
թեմայով քննարկումը: Այն վարում էր The New
Humanitarian հարթակի գլխավոր տնօրեն Հեբա Ալին,
որին մասնակցում էին «Ավրորա» համայնքի բացառիկ
իրավապաշտպաններ եւ սոցիալական ակտիվիստներ,
որոնք գնացել են Մանդելայի հետքերով:

2022 թ. «Ավրորա» մրցանակի դափնեկիր Ջամիլա
Աֆղանին, շարունակելով նվիրատվության շղթան,
«Ավրորա» մրցանակի դրամական ֆոնդն ուղղել է
տեղահանվածներին աջակցելու, խաղաղության
հաստատման եւ կանանց զորացնելու ծրագրերին, որոնք
կիրագործեն Կանանց միջազգային լիգան հանուն
խաղաղության եւ ազատության (WILPF), «Նուռ»
կրթության եւ կարողությունների զարգացման
կազմակերպությունը (NECDO) եւ ՄԱԿ-ի
Փախստականների հարցերով գերագույն հանձնակատարը
(ՄԱԿ ՓԳՀ, ՄԱԿ-ի Փախստականների գրասենյակ):

2023 թ. հուլիսին Արմինե Աֆեյանը միացավ «Ավրորա»
մարդասիրական նախաձեռնության թիմին՝ որպես
գործադիր տնօրեն: 2015-2016 թթ. նա եղել է «Ավրորա»
համաշխարհային մարդասիրական մրցանակի հանրային
կապերի պատասխանատուն: Նոր պաշտոնում նա
կհամակարգի նախաձեռնության ամենօրյա աշխատանքը եւ
պատասխանատու կլինի Հյուսիսային Ամերիկայում ու
Եվրոպայում «Ավրորայի» կապերի ամրապնդման համար:

«Նախեւառաջ, մեծ պատիվ է ունենալ հնարավորություն՝
աշխարհին ներկայացնելու «Ավրորայի» հերոսներին եւ
նրանց պատմությունները:

Ծանոթացեք «ԵՐԱԽՏԱԳԻՏՈՒԹՅՈՒՆՆ՝ Ի ԳՈՐԾ» տեղեկագրին, որը ներկայացնում է «Ավրորա»
մարդասիրական նախաձեռնության վերջին ամիսների նորությունները: Ավելի հաճախակի թարմ
տեղեկատվություն ստանալու համար հետեւեք մեզ սոցիալական հարթակներում՝ X, Instagram,
Facebook  եւ LinkedIn։

Մտքով մենք բոլոր այն մարդկանց հետ ենք, որոնք տուժել են հակամարտություններից ամբողջ աշխարհում
եւ զոհ դարձել մարդու իրավունքների խախտումների, ինչպես օրինակ՝ Արցախում, երբ Ադրբեջանի
հարձակումից եւ հողերի բռնազավթումից հետո հազարավոր ընտանիքներ բռնի տեղահանվեցին: Մենք
մտահոգված ենք նաեւ Իսրայելի եւ Պաղեստինի համար, որտեղ հին հակամարտության էսկալացիայի
հետեւանքով տուժում են մարդիկ: Այս դժվարին ժամանակներում մենք հասկանում ենք, որ
համերաշխությունն անհրաժեշտ է առավել, քան երբեւէ, քանի որ մարդկային դժբախտությունը կարող է
մեղմվել միայն գործադրված միասնական  ջանքերի շնորհիվ:

Նուբար Աֆեյանը եւ նրանց ընտանեկան հիմնադրամը
2 միլիոն ԱՄՆ դոլար կհատկացնեն արցախցիներին
օգնելու համար 
«Ավրորա» մարդասիրական նախաձեռնության համահիմնադիր Նուբար Աֆեյանը եւ «Աֆեյան» հիմնադրամի
համանախագահ Աննա Աֆեյանը հայտարարել են, որ 2 միլիոն ԱՄՆ դոլար օժանդակություն
կհատկացնեն ավելի քան 100.000 տեղահանված արցախցիներին, որոնք ստիպված են եղել լքել իրենց
տները սեպտեմբերին Ադրբեջանի հարձակման հետեւանքով: Նվիրատվությունը կտրամադրի «Աֆեյան»
հիմնադրամը, որը նախկինում եւս, միավորելով ջանքերն «Ավրորայի» հետ, աջակցել է արցախցիներին 2020
թվականի պատերազմից հետո: Այս վերջին ֆինանսական աջակցությունը կուղղվի մի քանի ոլորտների, այդ
թվում՝ առաջնային կարիքների բավարարում, բժշկական եւ սոցիալ-հոգեբանական աջակցություն, ինչպես
նաեւ երկարաժամկետ կրթական հնարավորությունների ստեղծում:

Մարդասիրության համաշխարհային առաջնորդներն
իրենց աջակցությունն են հայտնում Ռուբեն
Վարդանյանին
2023 թ. սեպտեմբերի 27-ին Ադրբեջանի կառավարությունը ձերբակալեց բարերար, գործարար, Հայաստանի
Հանրապետության քաղաքացի եւ «Ավրորա» մարդասիրական նախաձեռնության համահիմնադիր Ռուբեն
Վարդանյանին: Ձերբակալել մի մարդու, որն իր կյանքի վերջին 20 տարին նվիրել է Արցախի
տարածաշրջանում    սոցիալ-տնտեսական զարգացումը խթանելու գործին, մտահոգիչ է եւ անարդար:
«Ավրորայի» մարդասիրական համայնքը հայտարարություն է տարածել՝ կոչ անելով Ադրբեջանի
կառավարությանն ազատ արձակել Ռուբեն Վարդանյանին եւ ցույց տալ    հարգանք մարդու իրավունքների
նկատմամբ՝ նրա եւ տարածաշրջանի բոլոր հայերի իրավունքների։

Համագործակցություն Refuge Point
կազմակերպության հետ

Հանդիպմանը RefugePoint կազմակերպության հիմնադիր եւ գործադիր տնօրեն Սաշա Չանոֆը
հայտարարեց նոր նախաձեռնության մեկնարկի մասին, որը պետք է օգնի մեկ միլիոն ընտանիքի
վերամիավորվելու հաջորդ հինգ տարում:

Միջոցառմանը ներկա էին օսկարակիր դերասանուհի եւ ակտիվիստ Սյուզան Սարանդոնը, «Ավրորա»
մարդասիրական նախաձեռնության համահիմնադիր Նուբար Աֆեյանը, «Ավրորա» մարդասիրական
նախաձեռնության նախագահ Թոմ Քաթինան եւ «Ավրորա» մարդասիրական նախաձեռնության գործադիր
տնօրեն Արմինե Աֆեյանը:

«Ութ տարի առաջ մտածում էինք, թե ինչ պետք է անել Ցեղասպանությունից հարյուր տարի անց։ Եվ մենք
մտածեցինք, որ մեր կյանքը փրկած մարդկանց ժառանգներին գտնելու փոխարեն, որոնք շատ են, պետք է
գտնել մեր կողքին ապրող մարդկանց, որոնք այսօր են փրկում ուրիշների կյանքը, եւ օգնել նրանց՝ որպես
հարգանքի տուրք հարյուր տարի առաջ մեր նախնիների կյանքը փրկած մարդկանց» - ասաց «Ավրորա»
մարդասիրական նախաձեռնության համահիմնադիր Նուբար Աֆեյանը։ 

Հայտնի են 2024 թ. «Ավրորայի» հերոսները

«Ավրորան»՝ «Քլինթոն» համաշխարհային
նախաձեռնության հիմնական միջոցառմանը
Սեպտեմբերի 19-ին «Ավրորայի» նախագահ եւ 2017 թ. «Ավրորա» մրցանակի դափնեկիր բժիշկ Թոմ Քաթինան
մասնակցեց կլոր սեղան փակ քննարկմանը՝ «Առողջ քաղաքների օրինակով. ինչպես մոբիլիզացնել
շահագրգիռ կողմերին ավելի առողջ եւ երկար կյանք ապահովելու համար»: Քննարկումը կազմակերպել էին
ՄըքՔինզի առողջության ինստիտուտը եւ «Քլինթոն» համաշխարհային նախաձեռնությունը: Հանդիպման
մասնակիցները խոսեցին այն մասին, թե ինչպես կարող է քաղաք առ քաղաք մասնավոր, պետական եւ
սոցիալական շահագրգիռ կողմերի մոբիլիզացումը լինել շատ խոստումնալից ճանապարհ՝ հնարավորություն
տալով յուրաքանչյուր բնակչի ունենալ ավելի առողջ, ավելի լավ եւ երկար կյանք:

Նույն օրն ավելի ուշ անցկացվեց «Քլինթոն» համաշխարհային նախաձեռնության «Նորարարությունը
մարդասիրության ոլորտում. ինչպես աջակցել արտակարգ իրավիճակների արձագանքման տեղական
համակարգին» խորագրով քննարկումը: Այնտեղ ելույթ ունեցավ 2022 թ. «Ավրորա» մրցանակի դափնեկիր եւ
Աֆղանստանի Հանուն խաղաղության եւ ազատության կանանց միջազգային լիգայի նախագահ Ջամիլա
Աֆղանին: Նա պատմեց համայնքային ակտիվիստների եւ տեղական կազմակերպությունների հետ իր
աշխատանքային փորձի մասին, որոնք անհապաղ աջակցություն էին տրամադրում վերջին ճգնաժամերի
ընթացքում: Նա խոսեց նաեւ տեղում առավելագույն ազդեցություն ունենալու համար նոր ձեւավորվող
ջանքերն արդեն հաստատված մարդասիրական համակարգերի հետ միավորելու անհրաժեշտության մասին:

2023 թ. «Նորարարությունները միջազգային
բարեգործության ոլորտում» սիմպոզիումը

Նրանք խոսեցին իրենց առաքելության, ազդեցության եւ այն մասին, թե ինչն է իրենց ոգեշնչում կատարել
մարդասիրական աշխատանք:

«Այս գործով զբաղվելն ինքնին վտանգավոր է: Դու պետք է հասանելի լինես: Մենք բոլորից լավ գիտենք
[մահվան] ռիսկերը: Ու դու փորձում ես մխիթարվել այն մտքով, որ քո արածն ազդեցություն է գործում» - նշեց
2020 թ. «Ավրորա» մրցանակի դափնեկիր Իլվադ Էլմանը։ 

2023 թ. Aurora Dialogues առցանց քննարկում 

Նրանց թվում էին Ծանր հիշողությունների հաղթահարման ինստիտուտի հիմնադիր եւ ապարտհեյդի դեմ
պայքարի ակտիվիստ Մայքլ Լեպսլին (Հարավային Աֆրիկա), 2018 թ. «Ավրորայի» հերոս եւ «Փրաջվալա»
կազմակերպության համահիմնադիր Սունիտա Քրիշնանը (Հնդկաստան), 2022 թ. «Ավրորայի» հերոս եւ
քաղաքական ակտիվիստ Մահինուր էլ-Մասրին (Եգիպտոս), Տեղահանված աֆրոկոլումբիացիների ազգային
ընկերակցության հիմնադիր եւ իրավապաշտպան Մարինո Կորդոբան (Կոլումբիա):

Բանախոսներից ոմանք խոսեցին անսովոր տեղերում եւ հանգամանքներում ներշնչանք գտնելու ու
բացասական հույզերի մասին, որոնցից չես խուսափի, եւ որոնք երբեմն առաջ մղող ուժ են դառնում
մարդասիրության ոլորտում: 

«Վերջին 30 տարում ինձ առաջ է մղել զայրույթը: Այն խթանում է [իմ ակտիվությունը], սնուցում, առաջ տանում
եւ պահպանում: Տասներեք տարեկանում, երբ խմբակային բռնաբարության ենթարկվեցի, ինձ անսահման
զայրույթ պատճառեց ոչ այնքան բռնաբարության փաստն ինքնին, որքան աշխարհի վերաբերմունքն անձիս
հանդեպ: Դա իմ մեջ հրահրեց առաջին զայրույթը, որն ինձ դարձրեց այն, ինչ կամ այսօր» - ասաց 2018 թ.
«Ավրորայի» հերոս Սունիտա Քրիշնանը։

Նախագծեր, որոնք իրականացվում են 2022 թ.
«Ավրորա» մրցանակի ֆինանսավորմամբ

Արմինե Աֆեյանը միանում է «Ավրորայի» թիմին

Մենք հույս ունեինք, որ դրա կարիքը չի լինի, բայց այսօր աշխարհն ավելի, քան երբեւէ կարիք ունի
մարդասերների: Ես չէի կարող ավելի հպարտ լինել, քան իմ գործով երախտագիտությունս արտահայտելը՝ այս
վճռորոշ պահին կրկին միանալով «Ավրորային»» - ասաց «Ավրորա» մարդասիրական նախաձեռնության
գործադիր տնօրեն Արմինե Աֆեյանը։

